LANDSKYTTARSTEMNET!

Ja, så var det over for i år då! Sjølve storstemnet! Det var eit flott stemneområde i ei flott bygd. 

All skyting gjekk greitt og fort for seg, ingen venting og unødvendig dill dall. 

Vi var 18 skyttarar fra Florø som deltok, 4 påmelde stilte ikkje opp. Dessverre var det ingen av seniorane som gjorde det superbra.  Odda  fekk skyte finale på lørdag, men med 239 p. var han altfor langt bak til å kunne hevde seg, og han enda på 337.  Trøysta må være at det var ikkje mange andre fra samlaget, eller fylket for den del, som gjorde det spesielt skarpt heller. Men vi gratulerer  Bernt Tore Inderøy fra Hyllestad med medalje! På felten fekk ”bygdetullingen” Erling 28 treff og enda på 38 etter finalen. Sjølv hadde eg den nedturen på bana, starta med 140 på 15 skudden, og gud vete kva som skjedde men 85 på grunnlaget fekk meg heilt på felgen, eg blei passe nepen og sur etter den, så eg gjekk og gøymde meg og surmula for meg sjølv ei stund…. Men eg tar meg no inn att og etter 24/9 på felten var eg godt fornøgd. Fekk no lite beger både på bana og felten! Men det eg lurar på er: kva år eg skal klare å få ein minnemedalje!!!!!

Når det gjelder den ynre garde så er det flott at dei vil være med, og det hadde vore kjempeartig om alle hadde gjort som Hallgeir og Lars, nemleg å skyte bra! Begge mangla bare eit poeng for å komme til finale på bana, men dei kom begge til finale på felten! Det syns vi er flott. Lars gjorde ein flott opptreden i finalen med det nest beste finaleresultatet 12/10, han skaut seg dermed opp fra 43 plass til 19!! Han blei dermed bestemann fra fylket på felten!!! Minnemedalje fekk han og, 57 av 60 poeng. Men som han sa: det kunne dokke sagt før eg skaut, så skulle eg no skote orntlig! Eg trudde det var prøveskudd!!! Som foreldre må vi ha lov til å være ”drit-stolte”! Og det er vi verkeleg. Kan også fortelje at vi var i Markane på Olsokskyting helga før LS, og då persa han med 349! Dette lover godt for framtida… Hallgeir hadde 28 treff og skaut 10/6 på finalen, ikkje heilt godt men han var no med. Gratulerer begge to. Håpar Eirik og Daniel pluss fleire andre vil være med neste år, eller året etter når LS skal være i Steinkjær.

I veteranklassane deltok Gunnar og Audun, det er bare å ta av seg hatten!! 86 ½ år, og sjåfør! Han skaut forøvrig 100 p. med 7 inner på 10 skudden, og enda på 245, men i denne klassen ligg lista høgt, 248 måtte ein ha for å få finaleplass. Gunnar hadde 246 p. og kom heller ikkje til finalen. På felten hadde dei 24/12 og 26/17 som heller ikkje gav finaleplass. Men det er knallbra at dei i det heile kjem til LS. 

Når vi no skal arrangere samlagsstemne neste helg håpar eg at alle deltar og foreldre, søsken osv kjem for å støtte opp om sine deltakarar og alle dei som kjem tilreisande, slik at vi kan være stolte av  innsatsen til både aktørar og publikum, og slik at det blir eit flott stemne!!

Søndagen etter den 22., skal det være finale i Sparebanken Sogn og Fjordane-cupen. Der har vi følgjande  finalistar:

Bjarte Fanøy

Hallgeir Aalvik

Gunnar Strømsnes

Audun Skorpa

Leiv Byrkjeland

Pluss alle Haugnesane fra rekrutt og oppover!!

Håpar vi alle gjør det godt!!!

Sjå for øvrig resultatlistene frå LS, mykje interessant der…

